
Հայաստանի Հանրապետության քաղաքացիական դատավարության օրենսգրքի 234․12-
րդ հոդվածի 1-ին մասի` պատվիրատուի և գնահատող հանձնաժողովի գործողությունների 
(անգործության) և որոշումների բողոքարկման հետ կապված վեճերով դատարանի եզրափակիչ 
դատական ակտն ուժի մեջ է մտնում հրապարակման պահից: 

Տվյալ դեպքում Հայցվորի կողմից ներկայացվել է գնահատող հանձնաժողովի 
գործողությունների (անգործության) և որոշումների բողոքարկման հետ կապված հայց, 
հետևաբար, Դատարանի եզրափակիչ դատական ակտը՝ վճիռն ուժի մեջ պետք է մտնի 
հրապարակման պահից: 

 
 

IV 
(ԵԶՐԱՓԱԿԻՉ ՄԱՍ) 

Առաջնորդվելով վերոգրյալ պատճառաբանությամբ և ղեկավարվելով ՀՀ 
քաղաքացիական դատավարության օրենսգրքի 27․2 գլխով, 198 և 360-362 հոդվածներով` 
Դատարանը 

1. <<Գարանտ Կապիտալ>> ՍՊԸ-ի ընդդեմ <<Երևանի կենդանաբանական այգի>> 

ՀՈԱԿ-ի, վեճի առարկայի նկատմամբ ինքնուրույն պահանջներ չներկայացնող երրորդ անձ 
<<ԳՈՌԱ>> ՍՊԸ-ի` ԵՔԿԱ-ԳՀԱՊՁԲ-23/53 ծածկագրով գնման ընթացակարգի գնահատող 
հանձնաժողովի նիստի 2024թ. հունվարի 11-ի թիվ 2 արձանագրությունը՝ հայցվորի 
ներկայացրած հայտը անբավարար գնահատելու և մերժելու մասով անվավեր ճանաչելու և 
որպես անվավերության հետևանք՝ արձանագրությունը հայցվորի հաղթած չափաբաժիններով 
այլ անձանց ընտրված մասնակից ճանաչելու որոշման մասով անվավեր ճանաչելու և հայցվորի 
հաղթած չափաբաժիններով հայցվորին ընտրված մասնակից ճանաչելու պահանջի 
քաղաքացիական գործի վարույթը ՀՀ քաղաքացիական դատավարության օրենսգրքի 182-րդ 
հոդվածի 1-ին մասի 1-ին կետի հիմքով կարճել․ 

2. <<Գարանտ Կապիտալ>> ՍՊԸ-ին վերադարձնել նախապես վճարված 329 000․00 
ՀՀ դրամի չափով պետական տուրքի գումար: 

3. <<Գարանտ Կապիտալ>> ՍՊԸ-ից հօգուտ <<ԳՈՌԱ>> ՍՊԸ-ի բռնագանձել 150 
000․00 ՀՀ դրամ փաստաբանի վարձատրության գումարը։ 

4. Վճռի <<Եզրափակիչ>> մասի 3-րդ կետը կամովին չկատարելու դեպքում այն 
կկատարվի ՀՀ ԱՆ հարկադիր կատարումն ապահովող ծառայության միջոցով` 
պարտապանի հաշվին:  

5. Վճիռն օրինական ուժի մեջ է մտնում հրապարակման պահից։ 
6. Վճիռը կարող է բողոքարկվել միայն վերաքննության կարգով` ՀՀ վերաքննիչ 

քաղաքացիական դատարան` հրապարակման օրվանից մեկամսյա ժամկետում: 
 
 
 

ԴԱՏԱՎՈՐ՝       Ա.  ՕՀԱՆՅԱՆ 

